RELACION

PËR
PROJEKTVENDIMIN 

“pËr DISA NDRYSHIME dhe shtesa NË VENDIMIN NR. 350, DATË 19.4.2017, TË KËSHILLIT TË MINISTRAVE, “PËR TRAJTIMIN ME PAGË DHE SHTESA MBI PAGË TË PUNONJËSVE TË SHËRBIMIT TË MBROJTJES NGA ZJARRI DHE SHPËTIMIN” 

I. QËLLIMI I PROJEKTVENDIMIT DHE OBJEKTIVAT QË SYNOHEN TË ARRIHEN

Ky projektvendim ka si qëllim miratimin e rritjes së vlerave të pagës mujore për gradë, për punonjësit e Shërbimit të Mbrojtjes nga Zjarri dhe Shpëtimin, në kuadër të masave të marra nga qeveria shqiptare, në plan afatmesëm, për përballimin e krizës globale, (krizë energjitike, krizë e inflacionit) të kësaj periudhe. Gjithashtu, për efekt të llogaritjes së shtesës për vjetërsi në punë, nëpërmjet këtij projektvendimi, miratohet përfshirja e viteve të punës në Policinë e Shtetit, në vjetërsinë e përgjithshme në punë, për kohën që punonjësit e Shërbimit të Mbrojtjes nga Zjarri dhe Shpëtimin kanë ushtruar detyrat në strukturat e Policisë së Shtetit.
II. VLERËSIMI I PROJEKTVENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektvendimi hartohet si pasojë e detyrimit ligjor që ka Këshilli i Ministrave për të bërë përcaktime/rregullime/ndryshime në vendimet e pagave për institucionet e administratës shtetërore, qendrore apo vendore. 

III. ARGUMENTIMI I PROJEKTVENDIMIT LIDHUR ME PËRPARËSITË, PROBLEMATIKAT, EFEKTET E PRITSHME

Në bazë të politikave të miratuara nga qeveria shqiptare në plan afatmesëm në kuadër edhe të paketës së rezistencës sociale ndaj pasojave të krizës, ministria përgjegjëse për financat përcolli pranë DAP-it orientimet përkatëse për rritjen e elementit të pagës mujore “pagë për gradë”, për punonjësit e Shërbimit të Mbrojtjes nga Zjarri dhe Shpëtimin, pjesë e fushës së veprimit të vendimit nr. 350, datë 19.4.2017, të Këshillit të Ministrave.

Në zbatim të nenit 4/2, të ligjit nr.10405, datë 24.03.2011, “Për kompetencat për caktimin e pagave dhe të shpërblimeve”, dhe në vijim të shkresës nr. 16684, datë 12.9.2022, të Ministrisë së Financave dhe Ekonomisë, është përgatitur projektvendimi “Për disa ndryshime dhe shtesa në vendimin nr.350, datë 19.4.2017, të Këshillit të Ministrave, “Për trajtimin me pagë dhe shtesa mbi pagë të punonjësve të Shërbimit të Mbrojtjes nga zjarri dhe Shpëtimin”.

Nëpërmjet miratimit të këtij projektvendimi realizohet rritje e vlerave të pagave sipas gradave, për punonjësit e Shërbimit të Mbrojtjes nga Zjarri dhe Shpëtimin, për çdo gradë mesatarisht në masën 7 për qind ose me një rritje në vlerë që varion nga 3 000 lekë në muaj për gradën “Asistent Zjarrfikës” deri në 8 000 lekë në muaj për gradën “Drejtues i Lartë Zjarrfikës”. 

Për shtesën që propozohet në pikën 3 të vendimit, lidhur me shtesën mbi pagë për vjetërsinë në punë të punonjësve të SHMZSH-së, sqarojmë se ajo është një shtesë që punonjësit e përfitojnë çdo muaj dhe llogaritet në masën 1 për qind për çdo vit, deri në 25 vjet, mbi vlerën e pagës bazë të gradës “Asistent zjarrfikës”. 

Ndryshimi i pikës 3, konsiston në faktin që në llogaritjen e viteve të punës do të përfshihen edhe vitet gjatë të cilave punonjësit e këtij shërbimi (SHMZSH) kanë qenë punonjës të strukturave të Policisë së Shtetit, vite që nuk janë futur në vjetërsinë e përgjithshme të tyre.

Më konkretisht ndryshimi i pagave për gradë paraqitet në tabelën si vijon:

	
	
	
	
	 në lekë

	Pozicioni
	Paga aktuale e gradës
	Rritja në %
	Rritja në vlerë
	Paga e re për gradë

	Asistent Zjarrfikës
	40.000
	8%
	3000
	43000

	Zjarrfikës
	46.000
	7%
	3000
	49000

	Kryezjarrfikës
	48.000
	7%
	3500
	51500

	Inspektor Zjarrfikës
	56.000
	7%
	4000
	60000

	Kryeinspektor Zjarrfikës
	65.000
	7%
	4500
	69500

	Komisar Zjarrfikës
	85.000
	7%
	6000
	91000

	Drejtues Zjarrfikës
	97.000
	7%
	6790
	103790

	Drejtues i Parë Zjarrfikës 
	108.000
	6%
	7000
	115000

	Drejtues i Lartë Zjarrfikës
	118.000
	7%
	8000
	126000


IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Projektvendimi është hartuar në mbështetje të:

· Nenit 100, të Kushtetutës së Republikës së Shqipërisë;
· Ligjit nr.10405, datë 24.03.2011, “Për kompetencat për caktimin e pagave dhe të shpërblimeve”.

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)

Projektvendimi nuk synon përafrimin e ndonjë acquis të Bashkimit Evropian. 

VI. PËRMBLEDHJE SHPJEGUESE E PËRMBAJTJES SË PROJEKTVENDIMIT
Ky projektvendim propozohet nga Kryeministri dhe ka 3 pika dhe një lidhje bashkëlidhur: 

 Pika e parë, shkronjat a dhe b propozojnë: 

a) miratimin e vlerave të reja të pagës bazë për gradë, për punonjësit e Shërbimit  të Mbrojtjes nga Zjarri dhe Shpëtimin, sipas lidhjes nr.1, bashkëlidhur dhe pjesë përbërëse e projektvendimit; 
b) ndryshimin e pikës 3 të vendimit nr.350, datë 19.4.2017, të Këshillit të Ministrave, lidhur me llogaritjen e viteve të punës, ku do të përfshihen edhe vitet gjatë të cilave punonjësit e këtij shërbimi (SHMZSH) kanë qenë punonjës të strukturave të Policisë së Shtetit, vite që nuk janë futur në vjetërsinë e përgjithshme të tyre. 
Pika e dytë  përcakton se efektet financiare, që rrjedhin nga zbatimi i këtij projektvendimi, për vitin 2022, do të përballohen nga fondet e planifikuara për Shërbimin e Mbrojtjes nga Zjarri dhe Shpëtimi, në nivel qendror si dhe nga njësitë e vetëqeverisjes vendore në nivel vendor, sipas fondit që akordohet për to, për strukturat e SHMZSH-së. 

Pika e tretë  përcakton institucionet që ngarkohen për zbatimin e këtij vendimi, që janë Ministria e Brendshme për SHMZSH në nivel qendror dhe njësitë e vetëqeverisjes vendore në nivel vendor.

VII. INSTITUCIONET DHE ORGANET QË NGARKOHEN PËR ZBATIMIN E PROJEKTVENDIMIT 

Për zbatimin e këtij vendimi ngarkohet Ministria e Brendshme dhe Shërbimi Mbrojtjes nga Zjarri dhe Shpëtimin në nivel qendror dhe njësitë e vetëqeverisjes vendore në nivel vendor.

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTVENDIMIT

Ky projektvendim është hartuar nga Departamenti i Administratës Publike mbi bazën e propozimit të Ministrit të Financave dhe Ekonomisë dhe propozohet nga Kryeministri. 

IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Efekti financiar i miratimit të këtij projektvendimi, për vitin 2022, (për tre muaj) llogaritet rreth 13 000 000 lekë për pagat dhe sigurimet shëndetësore dhe shoqërore. Efekti financiar vjetor është në vlerën 55 000 000 lekë dhe përfitojnë 1 181 punonjës.

PROPOZUESI

K R Y E M I N I S T R I

EDI RAMA

Relacion shpjegues për projektvendimin “Për disa ndryshime dhe shtesa ne vendimin nr.350, datë 19.4.2017, të Këshillit të Ministrave, “Për trajtimin me pagë dhe shtesa mbi pagë të punonjësve të shërbimit të Mbrojtjtes nga Zjarri dhe Shpëtimin”

